
Chwaraeon Cymru

Chwaraeon Cymru yw’r sefydliad cenedlaethol sy’n gyfrifol am ddatblygu a hybu chwaraeon a hamdden.                  
Fe’i sefydlwyd yn 1972 ac ef yw prif gynghorwr Llywodraeth Cynulliad Cymru mewn perthynas â phob mater yn ymwneud â chwaraeon.    
Hefyd, mae Chwaraeon Cymru’n gyfrifol am ddosbarth arian y loteri i chwaraeon yng Nghymru.  
Cyflogir rhyw 200 o staff gan Chwaraeon Cymru.  Mae hyn yn cynnwys staff y Brif Swyddfa a’r staff rhanbarthol, yn ogystal â’r rhai sy’n gweithio yn ei ganolfannau cenedlaethol, Canolfan Genedlaethol Chwaraeon Cymru yng Nghaerdydd a Chanolfan Chwaraeon Dŵr Genedlaethol Plas Menai, ger Caernarfon.  Mae prif swyddfa Chwaraeon Cymru yng Nghanolfan Genedlaethol Chwaraeon Cymru yng Nghaerdydd.                                        
Y Weledigaeth 
Sicrhau Mwy o Gymryd Rhan a Chodi Safonau Perfformiad 
· Darparu cyfleoedd i bawb gymryd rhan mewn chwaraeon a mwynhau eu manteision, waeth beth yw eu cefndir neu eu gallu.     

· Datblygu’r unigolion hynny sydd â’r potensial i fod yn gystadleuwyr sy’n ennyn balchder cenedlaethol drwy gyfrwng eu cyflawniadau chwaraeon yng Nghymru. 

· Ennill cydnabyddiaeth ryngwladol i Gymru fel cenedl gyda diwylliant chwaraeon.  
Cyflwyno 'Dringo’n Uwch' – Cymru Fwy Egnïol, Iachach a Chynhwysol         

Fel ymateb i’r her a osodwyd gan strategaeth ‘Dringo’n Uwch’ y Cynulliad, lansiwyd fframwaith newydd ar gyfer chwaraeon a gweithgarwch corfforol gan Gyngor Chwaraeon Cymru yn 2005. Mae’r fframwaith hwn yn newid swyddogaeth Chwaraeon Cymru, o fod yn ddosbarthwr cyllid yn bennaf i fod yn sefydliad sy’n canolbwyntio ar fod yn asiantaeth ddatblygu, yn esgor ar ganlyniadau penodol yn unol â pholisi’r llywodraeth. 

Mae ‘Dringo’n Uwch’ yn gosod disgwyliadau llawer ehangach ar gyfer arian cyhoeddus i chwaraeon a gweithgarwch corfforol yng nghyd-destun agenda strategol y Cynulliad a pholisïau strategol eraill ar gyfer iechyd, pobl hŷn, cynnwys yn gymdeithasol, etc. Y safon a dderbynnir yn rhyngwladol ar gyfer gweithgarwch corfforol iach yw ‘5x30’ (hanner awr o weithgarwch corfforl cymedrol bum niwrnod yr wythnos o leiaf) ar gyfer oedolion a ‘5x60’ ar gyfer plant. Nid yw gweithgarwch corfforol a chwaraeon yn union yr un peth – gall cerdded, beicio, gwaith tŷ a gwaith corfforol gyfrannu at sicrhau ‘5x30 / 5x60’, yn union fel chwarae pêl droed neu denis neu fynd i’r gym. 

Gellir cynnal gweithgarwch corfforol mewn sefyllfaoedd amrywiol, yn cynnwys chwaraeon trefnus a chystadleuol a gweithgarwch ‘chwarae’ a hamdden llai ffurfiol, ond eto’n drefnus. Mae hefyd yn digwydd drwy gyfrwng hamdden egnïol, er enghraifft, cerdded, loncian, beicio, aerobics neu ddawns ac fel sgil-gynnyrch i weithgareddau byw’n egnïol eraill, yn cynnwys teithio egnïol, gwaith tŷ, garddio a galwedigaeth.

Bydd rôl Chwaraeon Cymru yn y sbectrwm gweithgarwch corfforol yn amrywio. Wrth reswm, mae ein harbenigedd a’n profiad o weithio gyda chwaraeon ar bob lefel yn golygu y byddwn fwyaf egnïol yn ein gweithgareddau craidd, gan arwain er mwyn cael effaith ar rwydweithiau a phartneriaethau lleol. Fodd bynnag, byddwn hefyd yn cefnogi datblygiad hamdden egnïol drwy gyfrwng ein rhaglenni ymyrryd, ac yn gweithio’n agos gydag asiantaethau eraill fel Cyngor Cefn Gwlad Cymru a’r Comisiwn Coedwigaeth mewn perthynas â gweithgareddau awyr agored. 

Partneriaethau 
Er mwyn cyflawni ei amcan cyffredinol o ddatblygu chwaraeon o lefel gyffredin i safon elitaidd, mae Chwaraeon Cymru’n gweithio’n agos gyda sefydliadau eraill.                  
Ymhlith prif bartneriaid Chwaraeon Cymru mae: 

· awdurdodau lleol 

· cyrff rheoli chwaraeon   

· adrannau’r llywodraeth ac asiantaethau statudol 

· cyrff dosbarthu eraill y loteri yng Nghymru

· clybiau a sefydliadau gwirfoddol 

· y sector masnachol  

· ysgolion a sefydliadau addysgol eraill    

Hefyd, mae gan Chwaraeon Cymru berthynas agos gyda’i sefydliadau cyfatebol yn Lloegr, yr Alban a Gogledd Iwerddon, yn ogystal ag UK Sport, sy’n gyfrifol am faterion ar lefel y DG.               

Y Canolfannau Cenedlaethol 

Mae Chwaraeon Cymru’n berchen ar ac yn gweithredu dwy ganolfan genedlaethol, Canolfan Genedlaethol Chwaraeon Cymru yng Nghaerdydd a Chanolfan Chwaraeon Dŵr Genedlaethol Plas Menai ger Caernarfon.  Mae’r canolfannau hyn yn rhan allweddol o rwydwaith Athrofa UK Sport (Cymru) ac maent yn chwarae rhan hanfodol yn y gwaith o ddatblygu potensial athletwyr elitaidd yng Nghymru.  
Canolfan Genedlaethol Chwaraeon Cymru yw’r unig ganolfan o hyd yn y Deyrnas Gyfunol gydag achrediad Cymdeithas Olympaidd Prydain ar gyfer tair camp, badminton, tenis bwrdd a jiwdo.                                
Ceir gwybodaeth bellach yn www.athrofa-chwaraeon-cymru.co.uk
 

Mae Canolfan Chwaraeon Dŵr Genedlaethol Plas Menai yn cynnig yr amrywiaeth ehangaf o weithgareddau chwaraeon dŵr sydd ar gael ym Mhrydain.  Mae’r ganolfan yn cynnig rhaglenni hyfforddi arbenigol i hyfforddwyr ac yn trefnu hyfforddiant ar lefel elitaidd ar gyfer amrywiaeth eang o gyrff rheoli a sefydliadau chwaraeon.  Mae hyn yn cynnwys cefnogi’r unigolion hynny sy’n cystadlu’n genedlaethol ac yn rhyngwladol.  
Ceir gwybodaeth bellach yn www.plasmenai.co.uk

Manylion y Brif Swyddfa

	Chwaraeon Cymru  

	Cyfeiriad:
	Gerddi Sophia, Caerdydd, CF11 9SW

	Rhif ffôn:
	0845 045 0902

	Rhif ffacs:
	0845 846 0014


	Caerfyrddin – Y De Orllewin 

	Cyfeiriad:
	Tŷ'r Drindod, Heol Allt-y-Cnap, Tre-Ioan, Caerfyrddin SA31 3NE

	Rhif ffôn:
	0845 045 0906

	Rhif ffacs:
	029 2033 8395


	Glannau Dyfrdwy – Y Gogledd Ddwyrain 

	Cyfeiriad:
	Canolfan Hamdden Glannau Dyfrdwy, Chester Road West, Queensferry, Glannau Dyfrdwy, CH5 1SA

	Rhif ffôn:
	0845 045 0908

	Rhif ffacs:
	029 2033 8395


	Plas Menai – Y Gogledd Orllewin 

	Cyfeiriad:
	Plas Menai,  Caernarfon, Gwynedd, LL55 1UE

	Rhif ffôn:
	0845 045 0910

	Rhif ffacs:
	0845 846 0031




